	
	A REVOLUCIÓN FRANCESA (1789-1799)



	
	ANTECEDENTES. Contra fins do XVIII a difusión das ideas da Ilustración e o labor dos enciclopedistas en Francia fan unha crítica radical sobre a sociedade, influindo na burguesía que aspira á liberdade e a igualdade xurídica. Os privilexiados, influidos tamén pola Ilustración, enfréntanse ao monarca. 

No canto da situación económica, Francia está en crise. Os gastos bélicos orixinados pola Guerra dos Sete Anos (1756-1763) e a súa participación na Independencia dos Estados Unidos (1775-1783), os gastos da Corte e a exención fiscal dos privilexiados (clero e nobreza), levan aos sucesivos ministros de finanzas de Luis XVI (os fisiócratas Turgot, Necker, Calonne, Brienne) a propoñer a supresión dos impostos e das obligacións feudais, e a impoñer unha contribución territorial única.

Os privilexiados, organizados nun Consello de Notables, néganse esixindo a convocatoria de Estados Xerais (asemblea medieval con representación dos tres estamentos), onde son maioría, para decidir sobre esta proposta, os cales non se convocaban desde 1614. En 1788 declárase a bancarrota; o rei recurre a Necker e este consigue que o Terceiro Estado duplique a súa representación nos Estados Xerais convocados para maio de 1789 no pazo de Versalles.



	Revolución aristocrática
	

	Revolución burguesa
	ESTADOS XERAIS  5 de maio 1789: Os representantes do Terceiro Estado esixen que as deliberacións sexan en común e que o voto sexa individual e non por estamentos. Péchanlles as portas e reúnense na Sá do Xogo de Pelota o 16 de xuño, erguéndose como Asemblea Nacional e xurando non disolverse ata non ter redactada e establecida unha Constitución para Francia. Parte da nobreza e do clero súmase a esta reivindicación e o 9 de xullo forman a Asemblea Constituínte.
As tropas reais de toda Francia van chegando a Versalles e a París. O 14 de xullo de 1789 o pobo de París asalta con éxito a prisión da Bastilla, onde se decía que había armas gardadas. O exército é disolto e créase a Garda Nacional (ao mando de Lafayette). Créanse concellos revolucionarios (comunas). No campo hai levantamentos campesinos e parte dos aristócratas emigran: espállase un sentimento de ansiedade (Gran Medo) polo país. A presión popular leva á Asemblea a toma-las seguintes decisións en agosto: Abolición do réxime feudal e a Declaración dos Dereitos do Home, asinados polo rei e, máis tarde, a nacionalización dos bens da Igrexa, a Coroa e dos nobres emigrados para atalla-la crise financieira, que se pondrán en venta dando lugar a unha nova clase de burgueses propietarios. En 1790 apróbase a Constitución civil do clero, pola cal suprímense conventos e ordes relixiosas e os cregos pasan a ser funcionarios do estado, sin obediencia ao Papa.


En xuño de 1791 a familia real intenta huir pero é detida en Varennes e levada a París. En xullo unha concentración popular pide o destronamento do rei, pero o concello, controlado por Lafayette, decreta a lei marcial e prodúcese a matanza do Campo de Marte.


Constitución de 1791 (promulgada en setembro): división de poderes e dereitos individuais; monarquía parlamentaria con poder executivo débil e Asemblea indisoluble electiva; o rei nomea aos ministros. Refórmase a xustiza e prohíbese a tortura. Decepciona ás masas por sus contidos tanto políticos como socioeconómicos.

	Revolución popular
	

	*ASEMBLEA LEXISLATIVA (1791-1792): tras a celebración de eleccións, por sufraxio censatario, a asemblea está dominada polo centro, carente de programa político definido. Declaración de guerra a Austria en abril de 1792 e disolución da Garda Real. Manifesto de Brunswick que provoca o Asalto das Tullerías, que culmina coa destitución do rei e a convocatoria dunha Convención Nacional elexida por sufraxio universal, ademáis de producir execucións de aristócratas, cregos refractarios, presos comúns e provoca-la emigración de nobres.

	 A CONVENCIÓN. Conveción xirondina (1792-1793): en setembro de 1792 abólese a monarquía e proclámase a República. Implantación dun novo calendario. Os xirondinos eran o sector de esquerda que defenden a propiedade privada e a descentralización administrativa distínguense dos xacobinos (Robespierre, Danton, Marat), en que estos –apoiados polos sans culottes (artesáns e obreiros) e a Comuna de París-, defenden a función social da propiedade, a democracia política e unha administración revolucionaria centralizada.

- A execución de Luis XVI a comezos de 1793 fai imposible calqueira entendemento entre a Francia revolucionaria e a Europa monárquica. Declaración de guerra a Inglaterra e a outros países.

- A ameaza exterior e a inseguridade interna aseguran o apoio da Convención ás medidas radicais dos montañeses.

- En abril créase o Comité de Saúde Pública, dirixido por Danton.

Convención xacobina (xuño 1793-1794): os sans culottes cercan a Asemblea e obrigan á Convención a decreta-la prisión do grupo xirondino. Constitución democrática de xuño con sufraxio universal, limitación do dereito á propiedade, control centralista e ensino gratuito e obrigatorio. A burguesía fomenta movementos rexionalistas para contrarresta-la forza revolucionaria do pobo de París. Asasinato de Marat en xullo, seguido dunha vaga de asasinatos contrarrevolucionarios en provincias. 

Creación en setembro de 1793 do exército revolucionario. Fixación dun precio máximo para o gran e artigos de primeira necesidade. Regulación de salarios.

Octubre de 1793: comeza o Terror. Suspensión da constitución, da división de poderes e dos dereitos individuais. Creación dun tribunal revolucionario sumarísimo. Descristianización (culto ao Ser Supremo). En marzo de 1794 axustízanse aos radicais (Hébert) e aos moderados (Danton, Desmoulins). O Comité claudica ante a Asemblea: en xullo dese ano axustízase a Robespierre e seguidores. 

Convención Termidoriana (xullo 1794-setembro 1795) controlada polos deputados centristas. Abólense os precios máximos, provocando inflación, fame e motíns. Restricción de atribucións do Comité (relacións externas e guerra), supresión da Comuna. Terrorismo contrarrevolucionario organizado. Execución masiva de xacobinos.



	DIRECTORIO (1795-1799) A Convención  oriéntase cara un goberno de notables e promulga a Constitución do Ano III: executivo débil composto por cinco membros, dúas cámaras (Consello de Anciáns e Consello dos Quinientos), sufraxio censatario. Daquela queda alonxada das decisións políticas a intervención popular. A burguesía acada os seus obxectivos socioeconómicos. Tras sofocar levantamentos monárquicos (1795) e suprimir as reivindicacións dos iguais (Baboeuf), en novembro de 1799 (18 brumario) Napoleón, coa axuda do exército, disolve o Directorio e o Consello dos Quinentos e constitúe un goberno provisional, pechando a época da Revolución.




ÉPOCA DE NAPOLEÓN:
Consulado (1799-1804) Convócase un plebiscito e Napoleón é elixido primeiro cónsul por dez anos. Reestructuración administrativa do estado, reorganización xudicial (os xuices serán funcionarios), financieira e policial. Ensino controlado polo estado (a educación é un modo de control moral e político segundo Napoleón). Concordato co Vaticano. Código Civil en 1804 e Código de Comercio. Apóiase na alta burguesía.

O Imperio (1804-1815) Tras ser nomeado cónsul vitalicio en 1802, Napoleón é coroado Emperador polos franceses dous anos máis tarde. Expándese por Europa (domina a 50 dos 175 millóns dos habitantes de Europa). En 1814 abdica en Luis XVIII e refúxiase na illa de Elba. Regresa en 1815 co goberno dos Cen Días ata que é derrotado en Waterloo e desterrado á illa de Santa. Elena.

